
УРАТУЕ ТОЛЬКІ ЎРАЧ
Прыводзім  толькі  нека

торыя  загалоўкі  і  вытрымкі 
з  матэрыялаў  і  выказванняў 
нашых калег з “братняй” Расіі: 
“Дни  Лукашенко  сочтены”, 
“Лукашенко истекает нефтью”, 
“Москва ставит крест на Лука
шенко”,  “Тыкать  краплёной 
картой  в  морду”,  “Белорус
ская “вертикаль” на грани рас
пада”,  “Психиатр  всё  сказал”, 
“Пройдена точка невозврата в 
российскобелорусских  отно
шениях” і інш.

Вось  і  кіраўнік  думска
га  камітэта  па  справах  СНД 
Аляксей  Астроўскі  выказаўся 
максімальна  шчыра:  “Камен
таваць  яго  новыя  выказванні 
—  пустое  марнаванне  часу. 
Тут можа быць толькі адзін ка
ментар: да ўрача”.

Самае  дзіўнае,  што  яшчэ 
зусім  нядаўна  выказванні  са
мых  высокіх  расійскіх  служ
бовых  асоб  мелі  зусім  іншую 
танальнасць.  Напрыклад, 
год  назад  старшыня  той  жа 
Дзяржаўнай  Думы  Федэраль
нага  Сходу  Расійскай  Федэ
рацыі  Барыс  Грызлоў  так 
віншаваў  з  55годдзем  Аляк
сандра Лукашэнку: “Ваш жыц
цёвы  досвед,  прафесіяналізм 

і  творчая  энергія  дазваляюць 
вырашаць  праблемы  саюз
нага  будаўніцтва,  захоўваць 
традыцыі сяброўства  і добра
суседства,  якімі  мы  даражым, 
паспяхова  развіваць  міжпар
ламенцкае ўзаемадзеянне”.

Прайшоў  нядоўгі  час,  і 
“досвед,  прафесіяналізм  і 
творчую  энергію”  як  каро
ва  языком  злізала.  І  чынуша, 
ніжэйшы  па  рангу  за  свай
го  кіраўніка  Грызлова,  ужо 
бачыць  паратунак  у  налад

жванні  расійскабеларускіх 
стасункаў  толькі  з  дапамогай 
урача. Самае прыкрае ў гэтай 
сітуацыі  тое,  што  такі  хамска
вульгарны  медыйны  накат 
дэманструе  з  паказушнай 
разухабістасцю  пераваж
ная  большасць  сродкаў  ма
савай  інфармацыі  Расійскай 
Федэрацыі.  Атрымліваецца 
гэткі  мэйнстрым  у  расійскай 
медыйнай  прасторы  —  між 
іншым  пхнуць,  як  мага  даска
налей  і  грубей,  ужо  былога 
“вялікага сябра Расіі”. Між тым 
мушу нагадаць, што расійскія 
СМІ  так  не  “прэсуюць”,  як  у 
роднай Беларусі: па колькасці 
пасадак  у  турмы,  завядзення 
крымінальных спраў, закрыц
ця  газет  і  г.д.  Атрымліваецца, 
што нашы калегі дзейнічаюць 
у гэтай сітуацыі не толькі  і не 
столькі зпад палкі.

19.08.10-25.08.10 г.

РЭЙТЫНГАВЫЯ 
ГУЛЬНІ

АДАМОВІЧ
ЯК ВОІН

ЖАДАНАЕ  
ЗА
САПРАЎДНАЕ

СТАР. 5

ЛАТЫПАЎ НАКУПЛЯЎ 
НЕРУХОМАСЦІ НА 
МІЛЬЁН ДОЛАРАЎ
Былы кіраўнік Ад-

міністрацыі прэзідэнта Бе-
ларусі Урал Латыпаў, мя-
ркуючы па ўсім, някепска 
зарабляе на сваёй новай 
маскоўскай працы.

Як  сведчыць  гадавая 
справаздача  ААТ  «Маскоўскі 
тэлевізійны  завод  «Рубін» 
за  2009,  у  мінулым  годзе  гэ
тае  прадпрыемства  ажыц
цявіла  ўгоды  па  продажы 
дзвюх кватэр і прыкладзеных 
да  іх  машынамесцаў  дзецям 
У.Латыпава  (Алене  і  Кіму) 
на агульную суму 930 тыс. до
лараў. Кватэры размешчаны ў 
адным  доме  ў  непасрэдным 
суседстве адна з адной.

Нагадаем,  што  Урал  Латы
паў  найцяснейшым  чынам 
звязаны  з  ААТ  «МТЗ  «Рубін». 
З  2009  былы  найбліжэйшы 
паплечнік  Аляксандра  Лука
шэнкі  ўзначальвае  кіруючую 
структуру  гэтага  буйнога 
маскоўскага  дэвелаперска
будаўнічага холдынга — кам
панію «ДырэктМенеджмент».

Кампанія ўваходзіць у лік 
лідараў  расійскага  рынку 
забудовы і эксплуатацыі ган
длёвых і офісных памяшкан
няў.

Так,  ГВЦ  «Горбушкин 
двор»  —  адзін  з  найбуйней
шых  гандлёвых  комплексаў 
па  продажы  электронікі,  бы
тавой  тэхнікі  і  медыяносьбі
таў  у  свеце.  Яго  агульная 
плошча  складае  60  000  кв.м, 
гандлёвая  плошча  —  35  000 
кв.м.  Штомесяц  «Горбуш
кин  двор»  наведвае  больш 
за 1,5 млн чалавек.

БЕЛАРУСКАЯ ГАЗЕТА

ГАЛАВАКРУЖЭННЕ АД 
ПОСПЕХАЎ-2
Пачытаўшы сённяшнія расійскія газеты, паслухаўшы расійскія радыёстанцыі, 
паглядзеўшы расійскія тэлеканалы, прааналізаваўшы заявы асобных расійскіх 
чыноўнікаў, можна зрабіць адназначную выснову — у Беларусі ў хуткім часе 
павінен з’явіцца новы прэзідэнт.

“У міжнароднай практыцы не прынята абнародаваць стэ-
награмы гутарак і перамоў. Але, мусіць, у адносінах з Лука-
шэнкам Расія больш не мае намеру прытрымлівацца правіл. 
У рэшце рэшт, сам Лукашэнка ніколі не абцяжарвае сябе ні 
выкананнем абяцанняў, ні захоўваннем прыстойнасцей. Мяд-
зведзева, які меў смеласць выкрыць яго ў хлусні, ён абвінаваціў 
не ў чым-небудзь, а ў непрыстойнасці. Значыць, паводзіць сябе 
з Лукашэнкам трэба як з шулерам — хапаць за руку і тыцкаць 
мечанай картай у пысу”.

«МОСКОВСКИЙ КОМСОМОЛЕЦ»

 ЦЫТАТА Ў ТЭМУ

Калі старэйшы брат становіцца не братам

ВЕРАНІКА ЛУКАШУК, БУХГАЛТАР,  
МАЦІ ТРАІХ ДЗЯЦЕЙ (ГОМЕЛЬ): 

“ЦЯЖКА НЕ З ГРАШЫМА, А З ВЫБАРАМ”.
— Гэты дзень заўсёды радасны, і ён не засмучае мяне цэнамі. 1 

верасня асацыіруецца з сустрэчай сяброў пасля канікул.
Ніколі  не  было  праблемы  з  грашыма  на  школьныя  выдаткі. 

Праблема была з тым, што купіць. Каб і дзіцяці падабалася, і мне. 
З канцылярскімі таварамі зусім няма праблем — не супердорага. 
Вось адзенне цяжка падабраць, каб і да школы падыходзіла, і пры
гожае было.

ЗМІЦЕР САЎКА, МОВАЗНАЎЦА,  
БАЦЬКА ЧАТЫРОХ ДЗЯЦЕЙ: 

“ЯК МОЖНА ПАТРАБАВАЦЬ ФОРМУ, ЯКУЮ НЕ ВЫРАБЛЯЕ 
БЕЛАРУСКАЯ ВЫТВОРЧАСЦЬ?”

— Сёлета ў першы клас пойдзе наш малодшы сын, і сустрака
ем мы 1 верасня з насцярожанасцю. Бо хоць 23я гімназія і бела
рускамоўная,  але  заўсёды  хвалюешся,  ці  забяспечыць  адмініст
рацыя падтрыманне моўнага рэжыму. Другі клопат: у гімназіі як у 
прыстойнай установе ёсць пэўная школьная форма, і абавязкова 
павінна  быць  бурачковая  камізэлька.  Дзе  яе  ўзяць?  Дастаткова 
рэдкі колер. Гэтае пытанне мы жыва абмяркоўваем з мамамі і та
тамі  іншых  вучняў.  І  вось  адна  з  мам,  пераканаўшыся,  што  наша 
прамысловасць  такіх  камізэлек  не  вырабляе,  сама  сшыла  такую 
камізэльку. А вось мы наўрад ці будзем мець на гэта час…

ТАЦЦЯНА ВЕРАШЧАКА, НАСТАЎНІЦА,  
МАЦІ ЧАТЫРОХ ДЗЯЦЕЙ (МАЛАДЗЕЧНА): 

“УСМЕШКУ ВЫКЛІКАЮЦЬ СКІДКІ ДЛЯ ШМАТДЗЕТНЫХ 
СЕМ’ЯЎ”.

—  Калі  я  была  школьніцай,  для  мяне  кожнае  1  верасня  было 
святам. І тое, што ў мяне з’явілася магчымасць зноў яго святкаваць 
у новай якасці (дачка ідзе ў першы клас), толькі дадае святочнага 
настрою.  Наконт  цэн  магу  сказаць  толькі  адно.  Я  сутыкнулася  з 

так  званымі  скідкамі  для  шматдзетных  сем’яў,  якія  рэкламуюцца 
ў дзяржаўных СМІ. Не трэба гэта так рабіць і так рэкламаваць, бо 
зніжкі існуюць толькі для тых, у каго трое школьнікаў. Гэта выклікае 
здзіўленне. Калі вы ўжо робіце зніжкі для шматдзетных, тады якая 
розніца, якое дзіця ідзе ў школу? І яшчэ: калі ў сям’і ўсе школьнікі, 
то зніжка  ідзе толькі на адну школьную форму. А  іншыя тавары? 
Калі вы ўжо робіце зніжкі, дык рабіце нармальна, а не рысуйцеся 
на фоне шматдзетных мам.

ТАЦЦЯНА МАТАФОНАВА,  
СПЯВАЧКА БЕЛДЗЯРЖФІЛАРМОНІІ: 

“ГАЛОЎНАЕ РАЗАРЭННЕ — ПАДРУЧНІКІ ПА ЗАМЕЖНЫХ 
МОВАХ”.

—  Я  пакуль  не  засмучаюся,  бо  не  заходзіла  ў  краму.  Адзенне 
я прыкупіла вясной, таму так “страшна” гэтае пытанне для нас не 
стаіць. На алоўкі  і сшыткі  грошай нам хопіць. Заплечнік  і кашуля 
ёсць. Ёсць таксама такія рэчы, якія дорага каштуюць і без якіх не 
абыдзешся. Больш за ўсё я не люблю набываць падручнікі па ан
глійскай мове — на іх адразу тысяч дваццаць ці трыццаць трэба 
аддаць.

ХРЫСЦІНА ВІТУШКА, СТВАРАЛЬНІЦА САЙТА  
“НАШЫ ДЗЕТКІ”, МАЦІ ПЕРШАКЛАСНІКА: 

“ПАДТРЫМЛІВАЕМ СВАІМІ ГРАШЫМА УКРАІНУ І ЛІТВУ”.
— Працуеш, працуеш з ранку да ночы і, здаецца, не на апошніх 

акладах. На жаль, мушу канстатаваць, што не магу сабе дазволіць 
набыць адзенне і абутак беларускіх вытворцаў альбо зза коштаў, 
альбо таму, што дзіця мне дарагое. Не ў сэнсе цаны, а ў сэнсе таго, 
што  я  мушу  клапаціцца  пра  ягонае  здароўе.  Якінебудзь  стопра
цэнтны поліэластан, які яны прапануюць у якасці матэрыялу для 
школьнай формы, — гэта проста непрымальна. Я ўвогуле не ба
чыла строя для хлопчыка з натуральных тканін, як не бачыла нар
мальных спартыўных строяў. З цяжкасцю здабылі іх у Літве. Сёння 
ў камандзіроўцы ў Лідзе выпадкова купіла лідскія спартыўныя ча
равікі,  якія  большменш  адпавядаюць  усім  патрабаванням.  Няма 
ў іх усяго таго, што просяць артапеды. Я ўжо не кажу, што канцта
вары можна было б  падпісаць пабеларуску. Я не разумею, чаму 
няма магчымасці зрабіць якасную каляровую паперу ці кардон у 
зручнай вокладцы з яркімі колерамі, а ў ідэале яшчэ і падпісаць яго 
панашаму. Не, падтрымліваем “загніваючую” Украіну, якая прапа
нуе масу ўсялякіх яскравых і прыгожых канцтавараў.

— Першакласніка да школы ў нас можна апрануць ад “А” да 
“Я”, – падкрэслівае прадавец магілёўскага ЦУМа Настасся. – Гэта 
будзе каштаваць каля 350 тысяч рублёў. З разліку, што касцюмчык 
каштуе каля 100 тысяч, сарочкі (іх патрэбна некалькі) – дзесьці ад 
25 тысяч, абутак (а ён у нас у асноўным скураны) – каля 80—90 
тысяч. Кошт ранца – ад 28 да 45 тысяч.

Старшакласніка таксама можна апрануць поўнасцю – у наяў
насці і сарочкі, і касцюмы, і абутак, і рукзакі. Гэта будзе каштаваць 
каля 450 тысяч, паколькі касцюм для старшакласніка прыкладна 
ў два разы даражэйшы.

Ацэньваючы канкурэнтаздольнасць беларускіх тавараў, пра
давец  ЦУМа  катэгарычна  заяўляе:  “Магіляўчане  купляюць  ме
навіта беларускае. Цяпер жа ў нашай краіне з’явілася шмат сучас
ных мадэляў”.

– Мы прадаём канцтавары – сшыткі, кніжкі, папкі, – расказвае 
прадавец кнігарні № 6 “Белсаюздрук” Ларыса Траццякова. – Уво
гуле, у нас можна купіць усё для школы. Сабраць першакласніка ў 
школу вельмі дорага – трэба больш як 100 тысяч.

Такім чынам, адправіць вучня першага класа ў школу бацькам 
абыдзецца прыкладна ў 450 тысяч рублёў (гэта форма і канцтава
ры). Крыху больш давядзецца патраціць на старшакласніка – ад 
600 тысяч.

П.ЛЕВАНОВІЧ, WWW.MYCITY.BY

 ДАРЭЧЫ

З ЯКІМІ ПАЧУЦЦЯМІ 
СУСТРАКАЕЦЕ 1 ВЕРАСНЯ?

НА ЯКУЮ ЛІТАРУ 
ПАЧЫНАЕЦЦА ІМЯ 
НОВАГА ПРЭЗІДЭНТА 
БЕЛАРУСІ

Ніхто  не  спрачаецца,  што 
беларускі  лідар  наламаў  і 
працягвае  ламаць  дровы  ў 
тых  жа  беларускарасійскіх 
адносінах. Ён уяўляе сабой ты
повы  ўзорчык  аўтарытарнага 
кіраўніка,  які  не  дае  свабод
на  ўздыхнуць  ні  незалежным 
СМІ,  ні  грамадскаму  сектару, 
ні палітычным партыям, але на 
дадзены момант ён з’яўляецца 
афіцыйным  кіраўніком  неза
лежнай  дзяржавы.  І  пасажы 
некаторых  расійскіх  СМІ  аб 
тым,  што  Масква  ўжо  амаль 
знайшла пераемніка Аляксан
дру  Лукашэнку  (гэта  значыць 
прарасійскага  кандыдата  ў 
прэзідэнты, які мае ўсе шансы 
стаць на чале Беларусі — В.А.) 
выглядаюць, па меншай меры, 
не зусім карэктна.

Тым больш яшчэ далёка не 
факт, што пункт невяртання ў 
беларускарасійскіх адносінах 
пройдзены, айчынная “верты
каль”  знаходзіцца  на  мяжы 
распаду,  а  імя  наступнага 
кіраўніка Беларусі будзе пачы
нацца не на “Лука”.

Матэрыяльны  складнік 
напярэдадні  прэзідэнцкіх  вы
бараў  узмацняецца  як  ніколі. 
Нядаўна  былі  павышаны  (і 
даволі  істотна)  пенсіі.  Цяпер 
надышла  чарга  стыпендый, 
якія  выраслі  на  11  адсоткаў. 
Мяркуецца,  што  і  заяўленыя 
500 долараў сярэдняга зароб
ку беларусы пабачаць у гэтым 
годзе.  Магчыма,  на  некалькі 
месяцаў,  але  для  стварэння 

спрыяльнага фону напярэдад
ні  найважнейшай  палітычнай 
кампаніі  гэтага  можа  быць 
дастаткова. Было б файна, калі 
б знайшоўся чалавек, як б пе
раканаў беларусаў у тым, што 
дабро  ад  лукашэнкаўскага 
дабра  шукаць  можна  і  трэба. 
Напрыклад,  ім  мог  бы  стаць 
вядомы эканаміст Яраслаў Ра

манчук, але, згодна з апошнім 
сацыялагічным апытаннем Не
залежнага  інстытута сацыяль
наэканамічных  і  палітычных 
даследаванняў  (НІСЭПД),  яго 
цяперашні  рэйтынг,  на  жаль, 
мізэрны. І ўвогуле на дадзены 
момант апазіцыя раз’яднаная, 
і  шансаў  на  яе  аб’яднанне, 
мякка кажучы, няшмат.

ІМЕМ “САЦЫЯЛЬНАЙ 
СПРАВЯДЛІВАСЦІ”

Прыблізна  такога  ж  мер
кавання  прытрымліваецца  і 
эксперт “ТіЦ” Генадзь Сокал: 
“Мяне  весяляць  выказванні 
асобных  прадстаўнікоў  апазі
цыі,  якія  сцвярджаюць,  што 
ледзь  не  заўтра  Аляксандр 
Лукашэнка  будзе  вымуша
ны  сысці  ў  адстаўку.  Такія  ж 

“шапказакідальніцкія” настроі 
панавалі  сярод  пэўнай  часткі 
апазіцыі ў 2001 годзе. Але тады 
яна  худабедна  аб’ядналася, 
і  сістэмнай  працы  было  знач
на  больш.  Можа,  мы  яшчэ  і 
пабачым  нейкія  эфектыўныя 
і  сістэмныя  крокі  найбольш 
цікавых кандыдатаў у прэзідэ
нты,  але  лічу,  што  часу  для  іх 

раскруткі ўжо не хапае”.
Наконт  дзеянняў  расійс

кага  боку  ў  інфармацыйнай 
“вайне”  з  Беларуссю  Г.Сокал 
выказаўся  максімальна  жорс
тка:  “Цяперашнія  нязграб
ныя  інфармацыйныя  дзеянні 
расійцаў  у  супрацьстаянні  з 
беларускім  бокам  выглядаю
ць  пакуль  неэфектыўнымі  і, 
больш за тое, раздражняльны
мі  для  большасці  беларускіх 
выбаршчыкаў.  Яны  робяць 
у  гэтай  сітуацыі  па  меншай 
меры  толькі  адну  выснову: 
калі  нават  усё  паказанае  ў 
трох  частках  “Хроснага  баць
кі”  праўда,  то  яно  і  блізка  не 
стаіць  з  узроўнем  карупцыі, 
пераследам нязгодных бізнес
менаў,  схемамі  “адкату”  і  г.д., 
што пануюць у сучаснай Расіі”.

Да  таго  ж  трэба  ўлічваць, 

што расійскія грошы ў выгляд
зе  дзясяткаў  мільярдаў  ужо 
ўкладзены ў беларускую ўлас
насць,  сумесныя  праекты  і 
інш. А новы прэзідэнт, якім бы 
ён ні быў прарасійскім, — гэта 
непазбежны  перадзел  улас
насці. І гэтыя мільярды будуць 
пераглядацца, ператрасацца і, 
магчыма,  рэквізоўвацца  імем 
“сацыяльнай  справядлівасці” 
ці яшчэ чаго.

МЕТАМАРФОЗЫ  
МАГЧЫМЫЯ

Напомнім,  што  згодна  з 
апошнімі  даследаваннямі 
сацыялагічнай  лабараторыі 
“Новак”,  для  беларусаў  ас
ноўнай  крыніцай  інфармацыі 
з’яўляюцца  беларускія  тэле
каналы (88,6%), дзяржаўныя ў 
сваёй пераважнай большасці, 
беларускае  радыё  (16,0%), 
дзяржаўная  прэса  (15,2%),  ін
тэрнэт (11,1%), недзяржаўныя 
СМІ (4,3%).

Самае  прыкольнае  ў  гэтай 
сітуацыі  можа  адбыцца  тады, 
калі А.Лукашэнку “трыумфаль
на”  перавыберуць  на  наступ
ны  тэрмін.  Расійкае  кіраўніц
тва  памарудзіць,  памарудзіць 
ды і традыцыйна павіншуе яго 
з  “заслужанай  перамогай”.  А 
расійскія  СМІ  зноў  стануць 
“ляпіць”  з  Аляксандра  Рыго
равіча “вялікага сябра Расіі”.

ВІКТАР АЛЯШКЕВІЧ
Працяг тэмы чытайце на 

стар. 4, 5.

Тэма нумара
Заканчэнне.   
Пачатак на стар. 1

ГАЛАВАКРУЖЭННЕ АД 
ПОСПЕХАЎ-2

Па выніках студзеня — чэрвеня 2010 
года сальда знешняга гандлю таварамі 
і паслугамі па метадалогіі плацёжнага 
балансу атрымалася адмоўным і склала 
2 млрд 390,8 млн долараў, паведамляе 
Нацыянальны статыстычны камітэт.

У  студзені  —  маі  гэты  паказчык  скла
даў 1 млрд 813,9 млн долараў, за першае 
паўгоддзе 2009 года — 3 млрд 301,9 млн 
долараў.

Аб’ём знешняга гандлю таварамі і паслу
гамі ў студзені — чэрвені склаў 29 млрд 153,6 
млн  долараў,  што  на  19,6%  больш,  чым  за 
такі ж перыяд 2009 года. У тым ліку экспарт 
— 13 млрд 381,4 млн (на 25,5% больш),  ім

парт — 15 млрд 772,2 млн (на 15,1% больш).
Па  метадалогіі  гандлёвага  балансу, 

які  ўлічвае  звесткі  Дзяржаўнага  мытнага 
камітэта,  у  студзені  —  чэрвені  адмоўнае 
сальда  знешняга  гандлю  таварамі  сфар
міравалася ў памеры 3 млрд 510 млн до
лараў (у студзені — чэрвені 2009 года — 
мінус 3 млрд 889,2 млн).

Велічыня  адмоўнага  сальда  гандлю 
спажывецкімі таварамі ў студзені — чэр
вені  2010  года  дасягнула  21,6  млн  дола
раў (у студзені — чэрвені 2009 года — мі
нус 301,6 млн долараў).

Знешні  гандаль  харчовымі  таварамі 
ў  першым  паўгоддзі  характарызаваўся 
станоўчым сальда — яго велічыня склала 

703,6 млн долараў. У параўнанні са студ
зенем — чэрвенем 2009 года гэты паказ
чык павялічыўся на 467,9 млн долараў.

БЕЛАПАН

ЗА МЕСЯЦ – МІНУС 600 МЛН ДОЛАРАЎ

Тым больш яшчэ далёка не факт, што пункт 
невяртання ў беларуска-расійскіх адносінах 

пройдзены, айчынная “вертыкаль” знаходзіцца на 
мяжы распаду, а імя наступнага кіраўніка Беларусі 

пачынаецца не на “Лука-”.

Парадоксы жыцця

Венесуэла і Калумбія 
знаходзяцца практычна на 
мяжы вайны. Таму нікога 
не здзіўляе, што кіраўнікі 
гэтых краін абменьваюцца 
вельмі жорсткімі заявамі.

Але  Беларусь  і  Расія  фар
мальна ўваходзяць у склад так 
званай  “саюзнай  дзяржавы”.  І 
калі бакі пачынаюць абвінавач
ваць адзін аднаго амаль ва ўсіх 
смяротных  грахах,  гэта  выгля
дае абсалютна недарэчна.

15 гадоў Расія карміла Лукашэнку, пад
трымлівала  яго  і  заплюшчвала  вочы  на 
любыя ўчынкі свайго пратэжэ. А на 16м 
раптам  стала  відушчай.  Цяпер  расійскія 
тэлеканалы  распавядаюць  пра  “жудас
ную”  дыктатуру  ў  Беларусі:  палітычныя 
выкраданні, карупцыю, “амаралку”...

Паўстаюць,  прынамсі,  два  пытанні.  Дзе 
вы,  хлопцы,  былі  раней?  І  ці  не  пакутуеце 
вы на тыя самыя хваробы, што і Лукашэнка?

Са  свайго  боку,  кіраўнік  Беларусі  не 
прымае “крыўду” моўчкі, а адказвае ўда
рам  на  ўдар.  Днямі  Дзмітрый  Мядзвед
зеў прыгадаў, што Аляксандр Лукашэнка 
ўрачыста,  як  піянер  перад  “лицом  своих 
товарищей”  (прэзідэнтаў  СНД),  абяцаў 
прызнаць  незалежнасць  Паўднёвай 
Асеціі і Абхазіі. І не стрымаў слова.

Праз  колькі  часу  Лукашэнка  прад
ставіў  сваю  версію,  ускосна  прызнаўшы: 
так, абяцаў, але... Але падлічыў магчымыя 
страты  на  заходнім  фронце  і  запатраба
ваў  ад  Крамля  гарантый  кампенсацыі 
палітычных  выдаткаў.  А  тамтэйшыя  ск
нары, маўляў, пашкадавалі грошай. Таму 
дагэтуль  Паўднёвая  Асеція  і  Абхазія  за
стаюцца непрызнанымі.

Дарэчы,  неўзабаве  літоўскі  дыпламат, 
які палічыў за лепшае захаваць інкогніта, 
распавёў выданню EuObserver, што стра
ціла  б  Беларусь,  калі  б  усёткі  прызна
ла  каўказскія  тэрыторыі,  адрынутыя  ад 
Грузіі. У гэтым выпадку наша краіна магла 
б забыцца на грошы ад МВФ, ЕБРР, іншых 
заходніх  фінансавых  структур,  на  новыя 
пагадненні  з  Еўрасаюзам  ды  пашырэнне 
доступу  на  рынак  ЕС.  Адначасова  былі  б 
пашыраны  візавыя  санкцыі  ў  дачыненні 
да  высокапастаўленых  беларускіх  чы
ноўнікаў.

Можна ўявіць сабе памер рахунку, які 
Лукашэнка выставіў за вырашэнне гэтага 
пытання Маскве. Маўляў, мы ж вам не На
уру нейкая (глядзі Р.S. – В.С.), мы танна не 
прадаемся!

Цяпер  расійскае  кіраўніцтва  помс
ціць  за  “палітычную  здраду”.  У  мінулую 
нядзелю  тэлеканал  НТБ  паказаў  трэцюю 
частку  фільма  “Хросны  бацька”.  А  мас
коўскія палітыкі і журналісты ўжо наогул 
не абмяжоўваюць сябе ў выказваннях на 

адрас  Аляксандра  Лукашэнкі. 
Да прыкладу, старшыня камітэ
та Дзярждумы па справах СНД 
Аляксей  Астроўскі  прапана
ваў,  каб  чарговыя  выказванні 
кіраўніка  Беларусі  камента
ваў... медык.

Каментары  расійскіх  публі
цыстаў таксама не вызначаліся 
празмернай  паліткарэктнасцю. 
Вось  што  піша  знакаміты  Ле
анід  Радзіхоўскі:  “Новое  “вза
имное  излияние  помой”  (До
стоевский)  между  Россией  и 
Белоруссией немножко отдаёт 
психбольницей.  Наговорить 

друг про друга всё, что в очередной раз 
наговорили, и оставаться при этом союз
никами…  Нет!  Братьями…  Нет!  Единым 
союзным государством”.

Сапраўды,  сітуацыя  абсурдная.  Свед
чыць  гэта  найперш  пра  тое,  што  праект 
“саюзная  дзяржава”  —  мёртванароджа
ны. Па вялікім рахунку, ён аказаўся ніко
му  не  патрэбным.  Кіраўнікі  дзвюх  краін 
палаяліся  так,  што  пад  пытаннем,  ці  бу
дуць  яны  вітацца  на  чарговым  саміце.  А 
народы  да  гэтай  сітуацыі,  мяркуючы  па 
ўсім,  ставяцца  абсалютна  абыякава:  ра
ней  сябравалі,  цяпер  тузаемся  —  нам, 
“татарам”, усё адно...

Р.S.
Напрыканцы 2009 года Рэспубліка На-

уру, насельніцтва якой складае 14 тысяч 
чалавек, афіцыйна прызнала незалежнас-
ць Паўднёвай Асеціі. Перад гэтым міністр 
замежных спраў, гандлю і фінансаў На-
уру Кірэн Кеке сустракаўся ў Маскве з 
тамтэйшымі высокапастаўленымі чы-
ноўнікамі, каб абмеркаваць магчымасць 
аказання Расіяй гуманітарнай дапамогі 
Науру ў памеры 50 мільёнаў долараў. 

ВАЛЯНЦІН СЫЧ

Пенсіянерку з вёскі Карма 
Добрушскага раёна абві-
навачваюць у тым, што 
яна гандлявала людзьмі 
і незаконна пазбавіла 
волі мясцовую жыхарку. У 
Добрушскім раённым судзе 
разглядаецца крымінальная 
справа аб рабстве, якая 
выклікала шырокі грамадскі 
розгалас.

Падсудная  пенсіянерка 
адмаўляецца  гутарыць  з  жур
налістамі.  Кажа,  што  яе  ўжо 
і  без  таго  зняславілі  на  ўсю 
Еўропу. Яна, маўляў, дала пры
тулак вясковай жанчыне, а яе 
несправядліва  вінавацяць  у 
рабстве:

"Несправядліва. Я дала ча-

лавеку прытулак, а на мяне во 
такое…".

Як  высветлілі  праваахоў
ныя  органы,  у  пацярпелай 
яшчэ  ў  2003  годзе  згарэла 
хата.  Праз  некаторы  час  пад
судная  пенсіянерка  шляхам 
падману  забрала  жанчыну  да 
сябе.  Маўляў,  трэба  хавацца, 
бо  міліцыя  шукае  яе  за  ўчы
ненне падпалу.

Жыла  пацярпелая  ў  хляве. 
Падсудная  апошнім  часам 
жорстка  эксплуатавала  адна
вяскоўку,  біла,  прымушала  яе 
бясплатна працаваць па гаспа
дарцы, не выпускала з двара.

У кастрычніку 2009 года па
ланянцы  ўдалося  ўцячы.  Яна 

папрасіла  прытулку  ў  мясцо
вай  царкве.  Гісторыя  з  рабс
твам набыла розгалас.

59гадовая  пацярпелая, 
сухарлявага  складу  вясковая 
кабета, пакуль таксама адмаў
ляецца ад якіхколечы камен
тараў:

"Яшчэ суд не скончыўся, не 
буду нічога гаварыць".

На  судовае  пасяджэнне  ў 
Добруш  выклікалі  багата  кар
мянцаў.  Шмат  хто  з  іх  даволі 
неадназначна  ставіцца  да 
падсуднай. У Карму тая ў свой 
час прыехала жыць з Расіі. У яе 
пяцёра дзяцей — сыны і дочкі.

Падсудная  спрабуе  ўста
ляваць  у  вёсцы  свае  парадкі, 

прыструніць тых, хто характа
рызаваў яе нялепшым чынам.

Апавядае  вясковая  малад
зіца,  якая  выступала  сведкай 
на папярэднім судовым пасяд
жэнні:

"Запужалі  ўсіх  людзей.  За
раз  супраць  іх  вядзецца  суд, 
што ўтрымлівалі рабыню. Люд
зі далі  такую характарыстыку, 
што  больш,  відаць,  нікому  та
кой характарыстыкі не давалі. 
Сем гадоў яны трымалі жанчы
ну ў рабстве, яна ўрэшце ўцяк
ла.  Яны  помсцяць  зараз  усім, 
усяляк пагражаюць”.

Наступнае  пасяджэнне 
суда  адбудзецца  24  жніўня.  У 
суд  павінны  прымусова  дас
тавіць  двух  сведак,  якія  дагэ
туль  не  з’явіліся  сюды  самас
тойна.

РАДЫЁ СВАБОДА

РАБСТВА Ў КАРМЕ

МЁРТВАНАРОДЖАНАЕ ДЗІЦЯ

Непрызнанне Паўднёвай Асеціі і Аб-
хазіі цяпер асабліва ставіцца ў віну 
А.Лукашэнку

ПРАГНАЗУЕЦЦА  
ПАДЗЕННЕ

Днямі некалькі сайтаў апублікавалі 
вынікі ліпеньскага сацыялагічнага 
апытання, якое ў Беларусі правяла 
кампанія Baltic Surveys. Вынікі апы-
тання паказваюць, што быццам бы 
рэйтынг прэзідэнта А.Лукашэнкі пра-
цягвае зніжацца.

“Беларускім рэспандэнтам задавалі 
простае пытанне: “Калі б у хуткім часе 
адбыліся новыя выбары прэзідэнта Рэс-
публікі Беларусь, за каго б вы прагаласа-
валі ў першую чаргу?", — паведамляе Baltic 
Surveys. — Колькасць тых, хто гатовы 
падтрымаць Аляксандра Лукашэнку, 
змяншаецца.

Зніжэнне пазітыўнага прэзідэнцкага 
рэйтынгу працягваецца з мая. Калі на 
пачатку 2010 года і нават у красавіку 
39% апытаных былі гатовы падтрыма-
ць прэзідэнта на наступных прэзідэнцкіх 
выбарах, то да ліпеня гэтая лічба змен-
шылася да 33%.

Пры гэтым на пытанне аб тым, каго 
б вы катэгарычна не падтрымалі ці вы-
ступілі супраць, 12,1% апытаных назвалі 
Лукашэнку. Негатыўны рэйтынг кіраўні-
ка дзяржавы таксама расце. Так, у чэрвені 
10,5% апытаных збіраліся адназначна га-
ласаваць супраць Лукашэнкі”.

Беларускія  сацыёлагі  і  палітолагі  з 
насцярожанасцю  паставіліся  да  вышэй
прыведзеных  лічбаў.  Многія  лічаць,  што 
падстаў для таго, каб рэйтынг Лукашэнкі 
абваліўся, сёння няма.

ПРАГНАЗУЕЦЦА РОСТ
Палітолаг Валерый Карбалевіч пе-

ракананы, што рэйтынг Аляксандра 
Лукашэнкі будзе толькі расці.

—  Пытанне  няпростае  з  гэтымі  лічба
мі,  бо,  па  даных  апошняга  нацыянальна
га  апытання  НІСЭПД,  рэйтынг  Лукашэнкі 
якраз  павысіўся,  —  дзеліцца  сваімі  дум
камі  Валерый  Іванавіч.  —  І  складаў,  калі 
не памыляюся, 45 працэнтаў. Таму лічбы, 
што з’явіліся ў інтэрнэце са спасылкай на 
Baltic Surveys, даволі супярэчлівыя.

Што  тычыцца  нейкіх  прагнозаў,  то 
заўсёды  напярэдадні  прэзідэнцкіх  вы
бараў  рэйтынгі  ўсіх  палітыкаў  растуць.  У 
адных — больш хутка, у іншых — больш 
павольна.  І  каб  рэйтынг  абвальваўся  на
пярэдадні  выбараў  —  такога,  відаць,  не 
фіксуюць ні ў адной краіне. Можа, толькі 
ў  самых  развітых  краінах,  з  суперактыў
ным  палітычным  жыццём.  Я  прагназую 
толькі  рост  рэйтынгу  прэзідэнта,  таму 
што  з  дапамогай  існуючых  сродкаў  ма
савай  інфармацыі  адбываецца  пэўная 
палітычная  мабілізацыя.  Лукашэнка  па
водзіць сябе даволі актыўна, амаль увесь 
час  у  раз’ездах  па  краіне;  кожны  дзень 
з’яўляецца  інфармацыя,  што  ён  прымае 

важныя  дзяржаўныя  рашэнні.  Зразуме
ла, што такая мабілізацыя будзе весці да 
павышэння рэйтынгу. А вось да якога ўз
роўню — гэта ўжо іншае пытанне, на якое 
цяжка  даць  адназначны  адказ,  бо  ёсць 
многа невядомых складнікаў. Напрыклад, 
ці  зможа  ўлада  давесці  сярэдні  заробак 
па краіне да 500 долараў, як абяцала? Як 
будуць  развівацца  беларускарасійскія 
адносіны? Плюс шэраг іншых фактараў…

Абвалу  прэзідэнцкага  рэйтынгу,  на 
мой погляд, не прагназуецца ў любым вы
падку, бо для гэтага няма ніякіх падстаў.

Што  тычыцца  рэйтынгу  апазіцыі,  то, 
мне  здаецца,  па  меры  набліжэння  выба
раў там таксама будзе адзначацца пэўны 
рост.  Аднак  ён  не  будзе  вялікім  па  той 
прычыне,  што  ў  грамадстве  адчуваец
ца  вялікае  расчараванне  адсутнасцю 
адзінства  сярод  апазіцыі.  Таму  рэакцыя 
дэмакратычнага,  антылукашэнкаўскага 
электарату на гэтыя падзеі будзе простай 
— ігнараванне”.

ПРАГНАЗАВАЦЬ АБВАЛ МОЖНА 
ЗБОЛЬШАГА ГІПАТЭТЫЧНА

Доктар сацыялагічных навук пра-
фесар Алег Манаеў таксама з доляй 
скептыцызму ўспрымае сцвярджэнні 
пра тое, што рэйтынг Лукашэнкі можа 
абваліцца.

—  Трэба  ведаць  выхадныя  даныя 
любога  сацыялагічнага  апытання  —  як 
праводзілася,  хто  і  як  быў  апытаны,  —  а 
ўжо потым рабіць высновы, — гаворыць 
Алег Цімафеевіч. — Некалькі тыдняў таму 
ў  інтэрнэце  з’явіліся  вынікі  яшчэ  аднаго 
даследавання,  дзе  было  падкрэслена, 
што апытанне праводзілася па тэлефоне, 
што  рабілі  яго  толькі  ў  вялікіх  гарадах  і 
што было апытана ўсяго толькі 500 чала

век. Трэба ўказваць выхадныя даныя, бо 
гэта важныя дэталі.

У  даследаваннях  НІСЭПД  было  пазна
чана, што мы праводзілі апытанне ў пер
шай  палове  чэрвеня.  Зараз  сярэдзіна 
жніўня.  З  моманту  апошняга  інтэрв’ю  мі
нула два месяцы. За гэты час многа вады 
ўцякло. І, па сутнасці, уся беларускакрам
лёўская вайна разгарнулася ўжо пасля:  і 
газавы канфлікт,  і фільмы на НТБ. Я магу 
меркаваць,  што  той,  хто  незаангажава
на,  аб’ектыўна  і  непрадузята  падыдзе  да 
вывучэння  грамадскай  думкі  і  правядзе 
сваё даследаванне ўжо ў жніўні, атрымае 
лічбы, якія будуць крыху адрознівацца ад 
нашых. Але не думаю, што змены будуць 
істотнымі, бо за гэтыя два месяцы жыццё 
беларусаў  кардынальна  не  змянілася.  І 
таму меркаваць, што рэйтынг прэзідэнта 
абваліцца…

Папершае,  ён  можа  абваліцца,  калі 
адбудзецца  рэзкі  абвал  узроўню  жыцця. 
Я, хоць забей мяне, у бліжэйшыя паўгода 
не  бачу  такога.  Дапускаю,  што  ўзровень 
жыцця можа рэзка пагоршыцца пасля вы
бараў, але цяпер — ні ў якім разе.

Падругое,  знешні  ціск.  Калі  Крэмль 
пачне  рабіць  нешта  акрамя  такіх  пра
філактычных  уколаў  кшталту  “Хросна
га  бацькі”.  Напрыклад,  калі  выступіць 
прэм’ерміністр  альбо  прэзідэнт  Расіі  і 
іх прамовы пакажуць па усіх тых расій
скіх каналах, якія транслююцца ў Бела
русі.  Не  выключаю,  што  гэта  таксама 
можа  паўплываць  на  прэзідэнцкі  рэй
тынг. 

МАРЫНА МІТ

РЭЙТЫНГАВЫЯ ГУЛЬНІ

Нагадаем, які рэйтынг быў у Лукашэн
кі  і  некаторых  яго  апанентаў  у  чэрвені 
гэтага года, паводле даных НІСЭПД.

Размеркаванне  адказаў  на  пытанне 
“Калі  б  заўтра  былі  прэзідэнцкія  выба
ры, за каго б вы прагаласавалі?” (адкры
тае апытанне)

Варыянт адказу %

А.Лукашэнка 45.6

А.Мілінкевіч 5.4

А.Казулін 4.4

С.Гайдукевіч 1.2

С.Сідорскі 1.0

Іншы палітык (18 прозвішчаў, 
не менш за 1% кожны)

3.0

Іншы адказ 5.7

Цяжка адказаць/Няма адказу 33.7

Па  закрытым  апытанні,  калі  рэспан
дэнтам прапаноўваецца спіс магчымых 
кандыдатаў  у  прэзідэнты,  рэйтынгі,  на
туральна, павышаюцца.

ТОЛЬКІ ЛІЧБЫ

Часта рэйтынг – справа палітычная

3 жніўня грамадскасць 
адзначыла чарговыя, 84-я, 
угодкі з дня нараджэння вя-
лікага беларускага літаратара 
і мысліцеля Алеся Адамовіча 
(1924-1994). Паразважаць 
пра адну з самых буйных 
фігур у гісторыі Беларусі 
ХХ стагоддзя карэспандэнт 
“Тут і цяпер” папрасіў ягоную 
дачку Наталлю Адамовіч.  

— Як патлумачыць, што 
ваш бацька раней за ўсіх 
прадбачыў наступствы чар-
нобыльскай трагедыі, прад-
казаў эпахальныя палітыч-
ныя змены? 

—  Тэма  атама  хвалявала 
яго  задоўга  да  Чарнобыля. 
Першыя радкі ў нататніку пад 
назвай  "Ад  не  убий  челове
ка  да  не  убий  человечество" 
з'явіліся  яшчэ  ў  1981  годзе. 
Ён  пачынае  думаць  пра  атам 
як  пісьменнік,  публіцыст,  фі
лосаф.  "Катэхізіс  ядзернага 
стагоддзя", складзены ім у 85
м, я б сёння выдавала шматты
сячнымі накладамі і раздавала 
людзям.

Думаю,  у  таты  была  здоль
насць прадказваць. 

У  снежні  1990га,  за  тры 
тыдні  да  крывавых  віленскіх 
падзей,  ён  з  трыбуны  З'езда 
народных дэпутатаў СССР па
пярэджваў Гарбачова, што "ге
нералы  падштурхнуць  яго  да 
кровапраліцця",  а  віцэпрэзі
дэнт Янаеў перахопіць уладу.

Улетку  1991га  ён  паспра
чаўся  ў  НьюЁрку  з  Генры 
Кісінджэрам на бутэльку віскі, 
што ўвосень кампартыя сыдзе 
з арэны. І выйграў!

23  жніўня  1991га  падчас 
путча  Адамовіч  звярнуўся  ў 
Вярхоўным  савеце  да  Ельцы
на  і  Рыжкова:  "Прыбірайце 
ракеты, ці замест адной ядзер
най  дзяржавы  мы  атрымаем 
дзясяткі  маленькіх  ядзерных 
падлодак  —  беларускую,  ук
раінскую, казахскую". Тое, што 
ў  нашых  лясах  няма  тых  смя
ротных ракет, шмат у чым яго 

заслуга.
Сімвалічна  і  тое,  што  тата 

памёр  у  той  самы  вечар,  калі 
Станіслава  Шушкевіча  знялі  з 
пасады  старшыні  Вярхоўнага 
Савета Беларусі. Таксама пра
роцтва?

 — Ці адчуваў Алесь Мі-
хайлавіч сябе ў Беларусі 
Дон Кіхотам, які змагаўся з 
"вялікай агульнадзяржаў-
най хлуснёй"?

—  Праз  чатыры  гады  пас
ля трагедыі на ЧАЭС, калі ўжо 
знікла  забарона  на  вольнае 
слова,  тата  напісаў:  "Якой  бы 
моцнай  ні  была  сценка  бю
ракратычназагаднай сістэмы, 
пераплеценая  кратаванка  ве
дамстваў,  мы  не  бяссільныя, 
нават  адзін  чалавек  не  бяс
сільны".    Быкаў  удакладніў:  "І 
адзін  чалавек  можа  штосьці 
зрабіць, калі гэты ты".

І ўсё ж ён быў не адзін. Быў 
Васіль Уладзіміравіч, які яго за
ўсёды падтрымліваў, акадэмік 
Мікалай  Барысевіч,  фізікяд
зершчык  Васіль  Несцярэнка. 
Яшчэ з часоў выхаду "Я з вог
неннай  вёскі"  яму  дапамагаў 
сакратар  ЦК  КПБ  Аляксандр 
Кузьмін,  які  моцна  вылучаўся 
з тагачаснай партыйнай зграі. 

— Пасля звароту да Гар-

бачова 1 чэрве-
ня 1986-га, у якім 
Адамовіч параў-
наў аварыю на 
ЧАЭС з трагеды-
яй апошняй вай-
ны і абвінава-
ціў кіраўніцтва 
БССР у хлусні, 
яго пачалі шаль-
маваць. Як было 
прынята рашэн-
не з’ехаць у Мас-
кву? 

  —  Наш  пера
езд  мог  адбыцца 
яшчэ  ў  1966м. 
Бацька  скончыў 
там  Вышэйшыя 
сцэнарныя  кур
сы  і  выкладаў  у 
МДУ.  Аднак,  калі 
мы  з  мамай  ужо 
сядзелі  на  чама

данах,  з'явіўся  ліст  супраць 
дысідэнтаў Сіняўскага і Дані
эля,  які  на  кафедры  нацы
янальных  літаратур,  апроч 
бацькі,  не  падпісаў  усяго 
адзін  чалавек.  І  Адамовіча 
звольнілі.  У  Мінску  ён  не 
мог  знайсці  працу  паўгода, 
пакуль  драматург  Андрэй 
Макаёнак  не  звярнуўся  да 
Машэрава:  "Пётр  Міронавіч, 
ну колькі можна?!" І яго ўзялі 
ў Інстытут літаратуры. 

У  1987м  рэжысёр  Элем 
Клімаў  прапанаваў  бацьку 
ўзначаліць  маскоўскі  Інсты
тут  кінамастацтва.  Ў  Маскве 
тады можна было зрабіць для 
Беларусі  значна  больш.  І  ён 
рабіў: выбіваў  і збіраў грошы 
на медыкаменты, абсталяван
не,  адпраўляў  на  адпачынак 
тысячы  чарнобыльскіх  дзя
цей…

— Адамовіча і Быкава 
называюць сумленнем на-
цыі. Васіль Уладзіміравіч 
песімістычна выказваўся 
пра будучыню беларусаў. А 
Алесь Міхайлавіч?

— У параўнанні з Быкавым 
ён  быў  аптымістам.  Калі  яны 
сустракаліся,  бацька  заўсёды 
быў  у  прыўзнятым  настроі,  а 
Быкаў:  "Ой,  Саша,  ну  ты  ска
жаш!" Ужо потым я прачытала 
ў  Быкава,  што  пасля  сыходу 
Адамовіча  ён  вымушаны  быў 
заняць яго месца, хоць ад па

чатку  не  быў  палітыкам,  гра
мадскім дзеячам. 

— Трагедыю Чарнобыля 
Адамовіч ставіў у "смярот-
ны ланцужок" з Курапатамі 
і Хатынню. "Вінаватых Чар-
нобыля трэба судзіць, — пі-
саў ён. — Непазбежны эка-
лагічны Нюрнберг, бо калі 
не спыніць гэтую безадказ-
насць, гэту кругавую пару-
ку і вялікую хлусню на ўсіх 
узроўнях, мы не вырату-
емся і ад Чарнобыля, і ад 
непазбежных новых катас-
троф”.

  —  Сапраўды,  ён  выбуда
ваў  гэты  лагічны  ланцужок 
раней  за  іншых.  Бацька  вы
датна  разумеў:  не  будзе  суду 
над  вінаватымі  ў  трагедыі  –  у 
свядомасці  людзей  нічога  не 
зменіцца.  Важна  павініцца, 
як  павініўся  ля  ерусалімскай 
Сцяны Плачу федэральны кан
цлер  ФРГ  Конрад  Адэнаўэр.  У 
нас  жа  ніхто  не  адказаў  ні  за 
злачынствы  камунізму,  ні  за 
найвялікшую  тэхнагенную  ка
тастрофу ХХ стагоддзя. А, зна
чыць, мы не застрахаваныя ад 
новых бед.

 — Адамовіча нярэдка ві-
навацілі ў космапалітызме. 
Як ён ставіўся да беларус-
кай незалежнасці? 

—  Пры  суверэннай  Бела
русі  ён  паспеў  пажыць  усяго 
два гады — цяжка хворы пас
ля страшнага інфаркту. Дакта
ры  сказалі,  што  кожны  дзень 
можа быць апошнім,  і ён спя
шаўся  скончыць  недапісаныя 
аповесці. 

Бацьку  “закідалі”,  што  ён 
не  піша  пабеларуску.  Але 
Адамовіч  вырас  у  рабочым 
мястэчку,  дзе  панавала  "тра
сянка". Ён гаварыў маме: "Піса
ць, як Янка Брыль, я не магу, а 
горш не жадаю".

Але космапалітам ён такса
ма  не  быў.  Яшчэ  ў  часы  СССР, 
дзе  б  ні  выступаў  —  ад  ЗША 
да  Японіі  —  бацька  падкрэс
ліваў:  "я  беларус",  "я  прыехаў 
з Беларусі, якая больш за ўсіх 
пацярпела  ад  Чарнобыля".  За 
два гады да смерці ён мне ска
заў:  ”Дзе  б  ні  памёр,  адвязі  ў 
родную Глушу і пахавай побач 
з братам”.

МІХАСЬ ГРЫНЕВІЧ

“І АДЗІН ЧАЛАВЕК ВОІН,  
  КАЛІ ГЭТА АДАМОВІЧ"

Наталля Адамовіч — 
супрацоўніца Літаратур-
нага музея імя Я.Коласа, 
дачка Алеся Адамовіча. 
Уклала і выдала зборнік 
"…Имя сей звезде Чер-
нобыль" (Мінск, 2007) з 
тэкстамі бацькі, прысве-
чанымі Чарнобыльскай 
катастрофе.

 ДАВЕДКА “ТІЦ”

Дачка А. Адамовіча Натал-
ля працягвае распавядаць пра 
невядомыя старонкі жыцця 
свайго бацькі 

З жыцця рэгіёнаў

Збегліся на рэдакцыйным 
стале два лісты, якія, як 
гэта падалося напачатку, 
былі аб’яднаныя хіба што 
адрасам рэгіёну – абодва з 
Магілёўшчыны. Але па пра-
чытанні аднаго і другога стала 
відавочна, што гэтыя сціплыя 
“дакументы часу” насамрэч 
з’яднаны яшчэ нечым. А 
менавіта тым, што распавя-
даюць пра звычайныя і пры-
вычныя (на жаль) турботныя 
моманты жыцця, якіх можна 
было б пазбавіцца, толькі 
б адпаведныя дзяржаўныя 
службы і ведамствы таго 
захацелі... 

ЧАКАННЕ ПЕНСІІ
Вось чшто піша нач чы-

тач Сяржук Каліновец:
“Мая  матуля  вось  ужо 

некалькі  гадоў  атрымлівае 
пенсію ў той дзень, як яе пры
носіць  паштальёнка.  Дзень 
напярэдадні  і  ўвесь  наступны 
–  безупынныя  хваляванні.  Ці 
празвініць  доўгачаканы  зва
нок  у  дзверы?..  Ці  застанецца 
часу  (калі  пенсію  даставяць 
своечасова), каб зрабіць у той 
жа  дзень  пакупкі,  а  таксама 
своечасова  аплаціць  каму
нальныя запазычанасці?.. 

Гарантыі  ў  дакладнай  дас
таўцы  няма,  і  тады  ўсе  хваля
ванні  працягваюцца  і  на  на
ступны дзень. А самае горшае, 
калі графік дастаўкі збіваецца 
настолькі,  што  ў  выніку  трэба 
самой накіроўвацца на пошту 
за сваімі “капейкамі” і нярэдка 
добра  патоўкацца  там  у  чар
зе... 

Некалькі  разоў  раіў  маці 
перавесці  пенсію  ў  банк.  Ад
нак тут іншая напасць: банк ад 
яе кватэры далёка (як і пошта, 
дарэчы),  а  з  банкаматам  (і  гэ

тае  ўстройства  размешчана 
таксама не блізка) яна папро
сту не справіцца... 

А ўсё зза таго, як стала мне 
вядома,  што  з  паштальёнак 
дзеля  ведамаснай  эканоміі 
знялі  адмысловую  даплату  за 
дастаўку  пенсій.  У  выніку  ж 
атрымалася,  што  сэканомілі 
не на ведамстве, а на такіх жа 
бабульках,  як  мая  маці,  для 
якіх  радасны  (па  вызначэнні) 
дзень чакання пенсіі паступо
ва ператвараецца ў дзень не
рваў. А выглядае такім чынам, 
нібыта  дзяржава  (у  дадзеным 
выпадку канкрэтнае паштовае 
ведамства),  прапаноўваючы 
паслугу  дастаўкі  пенсій,  пра
яўляе  клопат  аб  людзях.  На 
справе  ж  гэта,  як  бачым,  звы
чайны  фармалізм,  і  не  больш 
за тое”. 

ПАСАДКА Ў ЦЯГНІК
А другі чытач, Барыс Бу-

хель, падымае не менш вос-
трую сацыяльную праблему 
для соцень, а то і тысяч па-
сажыраў:

“Днямі  давялося  мне  сы

ходзіць  па  справах  у  Быхаве 
з  цягніка  №495  “Віцебск  –  Еў
паторыя”. Даўно такога не ба
чыў...

Больш  за  ўсё  пасажыраў 
сабралося  на  тым  месцы,  дзе 
павінен  быў  спыніцца  апошні 
вагон.  Гэта  было  якраз  там, 
дзе,  як  гаворыцца,  канчаец
ца  асфальт.  Людзі  вымушаны 
былі,  ледзь  не  ламаючы  ногі 
(пра  каблукі  і  ўвогуле  абутак 
не  кажу)  –  паглядзіце  ўважлі
ва на здымак – лезці з ушчэнт 
разбітага  нізкага  гравійнага 
насыпу  ў  высокі  вагон.  Ніхто 
людзей  пра  тое,  што  іх  чакае, 
не папярэдзіў. А таму да ўсяго 
дабавілася  яшчэ  і  хваляванне 
на тэму “Як жа паспець сесці”, 
бо цягнік у Быхаве стаіць толь
кі некалькі хвілін. Спачатку ж, 
як  разумееце,  давялося  такім 
жа чынам выскокваць з высо
кага вагона на нізкі насып тым, 
хто ў Быхаве сыходзіў. 

Зразумела,  што  пачалася 
штурханіна,  сваркі,  няўмелыя 
спробы  дапамагчы  адзін  ад
наму.  Не  адразу  заўважылі 
людзі  побач  з  вагонам  сяр

жанта ў МНСаўскай уніформе. 
Ён  нікуды,  што  было  відавоч
на,  не  ехаў,  а  быў  адмыслова 
прыстаўлены  сюды  для  пад
могі  людзям  і  кантролю  сап
раўды  небяспечнай  сытуацыі. 
Здавалася,  што  адпаведная 
служба  праявіла  вельмі  пат
рэбны  клопат  пра  людзей. 
Аднак  паводзіў  сябе  малады 
ратавальнік  надта  сціпла  і 
асабліва ў ход падзей не ўме
шваўся.  Магчыма,  не  меў  для 
гэтага ніякіх канкрэтных навы
каў.  Так  што  клопат  пра  люд
зей  абярнуўся  звычайным, 
на  жаль,  прывычным  і  таму 
цярпімым у нас, фармалізмам. 
І  людзі  працягвалі  сварыцца 
і  залазіць  у  вагон  самі,  як  ма
глі... 

Я  дазнаўся,  што  такім  чы
нам  адбываецца  пасадка  ў 
Быхаве  ў  многія  цягнікі,  асаб
ліва  запатрабаваныя  ў  летні 
адпускны перыяд. А вось пат
лумачыць мне, зза чаго такое 
адбываецца,  ні  афіцыйныя 
асобы  на  станцыі,  ні  той  жа 
дзяжурны  ратавальнік  не  за
хацелі:  маўляў,  многа  вас  тут, 
тлумач тут яшчэ... 

Ясная справа, што чыгунач
нікі  не  разлічылі  ў  свой  час 
патрэбную працягласць перо
на. Не замовілі, відаць, своеча
сова  і  ягоную  рэканструкцыю 
(бо  ніякіх  рамонтных  работ 
тут не заўважана). 

А  тым  часам  цягнікі  па
доўжыліся,  асабліва  ў  летні 
перыяд.  Так  што  для  многіх 
людзей  доўгачаканы  адпачы
нак  вымушана  пачынаецца  з 
такой  вось  пасадкі,  як  у  гэты 
паўдзённы вагон...”

ЗАПІСВАЎ ЧЫТАЦКІЯ 
“КРЫКІ ДУШЫ”  

ЯН ШЫШКА 

Камітэт дзяржаўнага кантролю Гомель-
скай вобласці праверыў рэалізацыю 
праграмы адраджэння і развіцця вёскі 
на 2005—2010 гады па фарміраванні 
аграгарадкоў у чатырох раёнах — Буда-
Кашалёўскім, Гомельскім, Мазырскім і 
Рагачоўскім, паведамляе БелаПАН.

Матэрыялы праверкі сведчаць аб «не
дастатковых  мерах,  што  прымаюць  мяс
цовыя  выканаўчыя  і  распарадчыя  орга
ны пры распрацоўцы схем размяшчэння 
аграгарадкоў  і  вызначэння  ў  іх  аб’ектаў 

неабходнай  інфраструктуры».  У  пры
ватнасці,  мелі  месца  факты  «распылен
ня»  сродкаў,  выяўлення  незавершаных 
аб’ектаў,  замены  капітальнага  рамонту 
бягучым, пераносу будаўніцтва на няпэў
ны час і інш.

Акрамя  таго,  у  Гомельскай  вобласці 
штогод  дапускалася  прыёмка  аграга
радкоў  з  недабудаванымі  аб’ектамі.  На
прыклад,  у  Губічах  БудаКашалёўскага 
раёна пашпарт на будаўніцтва 21 аб’екта, 
першапачаткова зацверджаны рашэннем 
аблвыканкама, быў зменены — паменша
ны да 11 аб’ектаў.

З 64 аб’ектаў інфраструктуры чатырох 
аграгарадкоў  БудаКашалёўскага  раёна 
толькі 29 уведзены своечасова, 7 аб’ектаў 
уведзены пасля прыёмкі аграгарадкоў, а 
на  21  аб’екце  будаўнічыя  работы  не  за
вершаны ва ўстаноўлены тэрмін. Выяўле
на  таксама  неэфектыўнае  выкарыстанне 
210 млн рублёў з бюджэту.

Факты  прыёмкі  аграгарадкоў  з  неза
вершанымі  аб’ектамі,  неэфектыўнае  вы
карыстанне  бюджэтных  сродкаў,  завы
шэнне  цэн  будаўнічамантажных  работ 
выяўлены  таксама  ў  Мазырскім,  Гомель
скім і Рагачоўскім раёнах.

АГРАГАРАДКІ ЗДАЮЦЦА НЕДАБУДАВАНЫМІ

ДЗЯЖУРНЫЯ КЛОПАТЫ

 Вымушаны экстрым

16 жніўня ў Афінах ва 
ўзросце 88 гадоў памёр 
Дзімітрыс Іаанідзіс.  
Сучаснаму маладому 
пакаленню гэтае імя 
наўрад ці нешта гаво-
рыць. Ён быў адным з 
“чорных палкоўнікаў”, 
якія захапілі ўладу ў Грэ-
цыі ў красавіку 1967-га і 
ўтрымлівалі яе сем гадоў.

Мы,  тагачасныя  савецкія 
школьнікі,  таксама  не  па
мяталі  іх  імёнаў.  Ведалі  хіба 
прозвішча  кіраўніка  “хунты” 
—  Пападопулас,  бо  яно  пада
валася  смешным.  Слова  “хун
та”,  дарэчы,  хоць  і  іспанскага 
паходжання,  менавіта  пасля 
таго перавароту стала распаў
сюджаным  у  Савецкім  Саюзе. 
Савецкая  прэса  тады  ўвесь 
час  пісала  пра  “чорных  пал
коўнікаў”...

Калі ў жніўні 1991 года ў Ма
скве  адбылася  спроба  путчу, 
Янаева,  Язава,  Пуга  ды  іншых 
членаў ДКНП (ГКЧП)у народзе 
адразу ахрысцілі хунтай.

Што нам да лёсу брыгадна
га генерала ў адстаўцы Іаанід
зіса? І што для нас, сённяшніх, 
можа  быць  цікавым  у  тых 
даўніх  падзеях  у  Грэцыі?  Ду
маю, некалькі рэчаў.

Першы  ўрок:  дыктатарскія 
рэжымы могуць усталёўвацца 
пад  сцягам  высокіх  ідэалаў, 
у  імя  інтарэсаў  народа.  Пры
намсі,  так  заўсёды  сцвярджа
юць самі дыктатары. Афіцэры, 
якія  захапілі  ўладу,  называлі 
дзяржаўны  пераварот  “рэ
валюцыяй,  якая  ўратавала 

нацыю”. Афіцыйнай мэтай пе
равароту было пакласці канец 
“камуністычнай  змове”.  Пры 
гэтым хунта вылучыла лозунг: 
“Грэцыя  —  для  грэкаўхрыс
ціян”. Націск у дзяржаўнай ідэ
алогіі  рабіўся  на  праваслаўі. 
Нічога не нагадвае?

Што  тычыцца  барацьбы  з 
камунізмам,  дык  палкоўнікі 
разумелі  яго  вельмі  шыро
ка.  Варожымі  для  нацыі  былі 
абвешчаны,  напрыклад,  рок
музыка і рух хіпі.

Хунта  скасавала  Канстыту
цыю, палітычныя правы  і сва
боды, забараніла ўсе партыі. У 
1969 годзе ў грэчаскіх турмах 
было каля 2000 палітзняволе
ных. Праўда, няма звестак пра 
тое,  каб  хтонебудзь  з  іх  быў 
пакараны  смерцю  альбо  знік 
за гады існавання рэжыму.

Многія  вядомыя  дзеячы 
культуры  пакінулі  тады  краі
ну,  сярод  іх  актрыса  Меліна 
Меркуры  (у  1981  яна  стала 
міністрам  культуры  Грэцыі), 
кампазітар  Мікіс  Тэадаракіс, 
які напісаў музыку да славута
га танца сіртакі. 

Урок  нумар  два  —  ілюзіі 

ды  нерашучасць  азначаюць 
паразу ў барацьбе з дыктату
рай.  Кароль  Грэцыі  Канстан
цін ІІ адразу пасля пераваро
ту прызнаў ваенны ўрад. Але 
дамовіцца  з  путчыстамі,  якія 
ні з кім не хацелі дзяліць ула
ду,  яму  не  ўдалося.  У  снежні 
1967га  кароль  зрабіў  спро
бу  контрперавароту.  Калі 
Канстанцін  ІІ  прыляцеў  на 
ўласным самалёце ў малень
кі  гарадок  Кавала,  што  на 
поўначы  Грэцыі,  ВМС  і  ВМФ, 
якія не ўдзельнічалі ў захопе 
ўлады,  выказалі  лаяльнасць 
каралю.  Але  той  марудзіў, 
чакаў, што ў краіне пачнуцца 
масавыя  маніфестацыі  пра
дэмакратычных  сіл.  Пакуль 
ён вагаўся, афіцэраў, што яго 
падтрымалі,  арыштавалі.  Усё 
скончылася выгнаннем кара
ля.

Трэці ўрок — дыктатары не 
могуць давяраць нікому, нават 
самым блізкім паплечнікам. Іа
анідзіс пасля путчу заставаўся 
ў  цені.  На  першых  ролях  быў 
Пападопулас.  У  1973  годзе 
ён  абвясціў  сябе  прэзідэнтам 
(манархія  была  скасавана)  і 

пайшоў на некаторыя паслаб
ленні  —  “лібералізацыю”,  як 
сказалі  б  у  Беларусі.  Тады  Іа
анідзіс здзейсніў новы вайско
вы  пераварот.  Перад  тым  ён 
заліў крывёй студэнцкі бунт у 
Афінах. 

І  апошні  ўрок,  самы  галоў
ны  —  гвалтам  нельга  кірава
ць  краінай.  Эканоміка  Грэцыі 
пры  хунце  не  развівалася.  У 
палітычным  плане  яна  апы
нулася  ў  міжнароднай  ізаля
цыі.  Іаанідзіс  зрабіў  спробу 
перавароту  на  Кіпры  з  мэтай 
адхіліць  ад  улады  архіепіска
па  Макарыёса.  Вынікам  стала 
акупацыя  Турцыяй  паўноч
най  часткі  вострава  і  пагроза 
грэчаскатурэцкай  вайны. 
Урад  палкоўнікаў  канчаткова 
дыскрэдытаваў сябе. 

У  1974  годзе  ў  краіне 
прайшлі  парламенцкія  выба
ры, і ўсе інстытуты дэмакратыі 
былі адноўлены.

Вярхоўны  суд  Грэцыі 
прызнаў членаў хунты вінава
тымі  ў  дзяржаўным  злачынс
тве  і  прысудзіў  ім  вышэйшую 
меру  пакарання.  Але  потым 
смяротнае пакаранне замянілі 
на доўгія тэрміны зняволення. 
З  усёй  хунты,  трэба  сказаць, 
толькі  Іаанідзіс  і  Пападопулас 
не прызналі сябе вінаватымі  і 
не раскаяліся.

У 1981м Грэцыя ўступіла ў 
Еўрасаюз. Вядома, у гэтай краі
ны і сёння хапае праблем. Яна 
перажывае  фінансавы  крызіс. 
У першых шэрагах дэманстра
цый пратэсту традыцыйна іду
ць камуністы і анархісты. Але ў 
чым  можна  быць  упэўненым, 
дык гэта ў тым, што Дзімітрыс 
Іаанідзіс  быў  апошнім  дыкта
тарам Грэцыі.

МАКСIМ ПЕШКА

ШТО ТОЙ ПАЛКОЎНІК, ШТО ГЭТЫ

Здараецца, палкоўнікі абяцаюць салодкае жыцце, а на справе…


